
REPUBLIKA E SHQIPËRISË 

KUVENDI 

Komisioni për Punën, Çështjet Sociale dhe Shëndetësinë 

 

 

 

Tiranë, më 05.10.2021 

 

 Dokument parlamentar 

 

                           R A P O R T 

 

PËR PROJEKTAKTIN NORMATIV nr.29, “PËR MIRATIMIN E TEKSTIT TË DISA 

NDRYSHIMEVE NË MARRËVESHJEN PËR PRODHIMIN DHE FURNIZIMIN 

NGA/DHE NDËRMJET PFIZER EXPORT B.V. DHE MINISTRISË SË 

SHËNDETËSISË DHE MBROJTJES SOCIALE TË SHQIPËRISË, MINISTRIT TË 

SHTETIT PËR RINDËRTIMIN” DHE INSTITUTIT TË SHËNDETIT PUBLIK, 

MIRATUAR ME AKTIN NORMATIV NR 3, DATE 18.1.2021. 

 

 

I. Hyrje. 

 

Komisioni për Punën, Çështjet Sociale dhe Shëndetësisë, në mbledhjen e datës 04. 10. 2021, 

në cilësinë e komisionit për dhënie mendimi, shqyrtoi projektligjin “Për Miratimin e tekstit të 

disa ndryshimeve në marrëveshjen për prodhimin dhe furnizimin nga/dhe ndërmjet Pfizer 

Export B.V. dhe Ministrisë së Shëndetësisë dhe Mbrojtjes Sociale të Shqipërisë, ministrit të 

Shtetit për Rindërtimin” dhe Institutit të Shëndetit Publik, miratuar me aktin normativ nr 3, 

date 18.1.2021”, propozim i Këshillit të Ministrave. 

 

Në komision, për të prezantuar projektligjin dhe për të dhënë shpjegime për projektligjin dhe 

pyetjet e deputetëve, ishin të pranishëm Ministrja e  Mirëqenies Sociale dhe Shëndetësisë dhe 

përfaqësues të tjërë të kësaj ministrie. 

Komisioni caktoi relatore, për shqyrtimin e këtij projektligji, znj. Klodiana Spahiu dhe z. 

Seladin Jakupllari. 

 

II. Baza ligjore. 

Projektakti i Këshillit të Ministrave është në përputhje me Kushtetutën e Republikës së 

Shqipërisë dhe veçanërisht me nenin 101 të saj. 

Sipas këtij neni, Këshilli i Ministrave, në rast nevoje dhe urgjence, nën përgjegjësinë e tij, mund 

të nxjerrë akte normative që kanë fuqinë e ligjit, për marrjen e masave të përkohshme. Këto 

akte normative i dërgohen menjëherë Kuvendit, i cili mblidhet brenda 5 ditëve nëse nuk është 

i mbledhur. Këto akte humbasin fuqinë që nga fillimi, në qoftë se nuk miratohen nga Kuvendi 

brenda 45 ditëve. 

Nevoja dhe urgjenca janë parakushte të domosdoshme për nxjerrjen e një akti normativ.  

Pandemia aktuale e shkaktuar nga Sars-Cov-2 (Covid-19) ka shkaktuar dëme të mëdha në 

shëndetin e njerëzve, duke kaluar deri në humbjen e jetës dhe dëme ekonomike qoftë për 

buxhetin e personave të prekur, qoftë për buxhetin e bizneseve për shkak të vendosjes së 

masave kufizuese të frekuentimit të tyre, ashtu si dhe dëme në buxhetin e shtetit, duke kaluar 

fokusin më të madh në investimet në shërbimet shëndetësore, kryesisht spitalore.  

Situata e krijuar nga Sars-Cov-2 vlerësohet e pamundur të presë aq kohë sa nevojitet për 

nxjerrjen e ligjit të nevojshëm nga organi ligjvënës, qoftë edhe nëpërmjet procedurave të 

përshpejtuara. 

Nevoja për një vaksinë kundër Sars-Cov-2 është imediate për rivendosjen e ekuilibrit normal 

social dhe ekonomik.  

Ky projaktakt normativ, pas miratimit nga ana e Këshillit të Ministrave i nënshtrohet, brenda 

afatit kushtetues, dërgimit për miratim në Kuvendin e Republikës  së Shqipërisë. 

Gjithashtu, projektligji shoqërohet me relacionin përkatës sipas nenit 68 të Rregullores së 

Kuvendit.  

 

III. Qëllimi i projektligjit dhe përmbajtja e tij  

Qëllimi i projektligjit është ndryshimin e  tekstit të marrëveshjes për prodhimin dhe furnizimin 

nga dhe ndërmjet Pfizer Export B.V. dhe Ministrisë së Shëndetësisë dhe Mbrojtjes Sociale të 

Shqipërisë, Institutit të Shëndetit Publik dhe ministrit të Shtetit për Rindërtimin, miratuar me 

aktin normativ nr.3, datë 18.1.2021, dhe synon shtimin e sasisë së dozave të kësaj vaksine, pa 

u ndryshuar çmimi dhe kushtet e lëvrimit. 

 

Përmbledhje shpjeguese e përmbajtjes së projektligjit, përparësitë, problematikat, efektet e 

pritshme. 

Me qëllim parandalimin e infektimit me Sars-Cov-2, janë bërë përpjekjet për sigurimin e 

vaksinave anticovid, si me anë të mekanizmit Covax ashtu dhe me anë të marrëveshjeve 

dypalëshe, ku një ndër to është edhe marrëveshja me kompaninë Pfizer Export B.V.  

Shqipëria i ka hapur rrugë përdorimit në popullatë të kësaj vaksine, bazuar në aktin normativ 

nr.1, datë 10.1.2021, “Për miratimin e tekstit të marrëveshjes, 2 për prodhimin dhe furnizimin, 

nga dhe ndërmjet Pfizer Export BV dhe Ministrisë së Shëndetësisë dhe Mbrojtjes Sociale të 

Shqipërisë, Institutit të Shëndetit Publik dhe ministrit të Shtetit për Rindërtimin, autorizimin e 

procedurës për lejimin e hyrjes dhe administrimit të vaksinave anticovid-19 në Republikën e 

Shqipërisë, si dhe përdorimin e tyre në popullatë”, të ndryshuar. 

 Përdorimi në popullatë i vaksinës Pfizer-Biontech Covid-19 Vaccine është aprovuar edhe nga 

Komiteti i Ekspertëve të Imunizimit në mbledhjen e zhvilluar në datën 21 dhjetor 2020. Është 

aprovuar, gjithashtu, në mbledhjen e datës 23 dhjetor 2020 nga Komiteti Kombëtar i 

Imunizimit dhe nga Komiteti i përkohshëm për infeksionin e përhapur nga Coronavirusi i ri, 

në datën 24.12.2020.  

Sipas relacionit të projektligjit, në Ministrinë e Shëndetësisë dhe Mbrojtjes Sociale është 

ngritur grupi i punës me anë të urdhrit të ministrit nr.2, datë 5.1.2021, “Për ngritjen e grupit të 

punës për vlerësimin e kushteve të kontratës së marrëveshjes “Për prodhimin dhe furnizimin 

ndërmjet Pfizer Export B.V dhe Ministrisë së Shëndetësisë dhe Mbrojtjes Sociale, ministrit të 

Shtetit për Rindërtimin dhe Institutit të Shëndetit Publik”, me specialistë të fushave të 

ndryshme, i cili negocioi marrëveshjen bazë të miratuar nga Pfizer Export B.V, dhe, po ky 

grup, ndoqi procesin e amendimit të kësaj marrëveshjeje të propozuar nga Pfizer Export B.V 

për të siguruar doza të tjera të kësaj vaksine.  

Në këtë kontekst, ndërmjet Ministrisë së Shëndetësisë dhe Mbrojtjes Sociale dhe përfaqësuesve 

të Pfizer Export B.V., janë zhvilluar bisedime për furnizimin e mëtejshëm me vaksinën e 

prodhuar nga kjo kompani.  

Gjatë bisedimeve, u dakordësua nga kompania Pfizer Export B.V amendimi i kontratës 

fillestare, duke shtuar sasinë e dozave, pasi kjo do të ishte në favor të  shtetit shqiptar për arsye 

se çmimi nuk do të ndryshonte dhe kushtet e lëvrimit gjithashtu.  

 

IV. Vlerësimi i projektaktit në raport me programin politik të Këshillit të Ministrave, me 

programin analitik të akteve dhe dokumente të tjera politike  

Akti normativ nuk synon përafrimin me ndonjë acquis të BE-së. 

 

V. Diskutimi në Komision.  

Ministrja e Mirëqenies Sociale dhe Shëndetësisë prezantoi për komisionin aktin normativ, ku 

theksoi, se, me qëllim parandalimin e infektimit me Sars-Cov-2, qeveria shqiptare ka bërë 

përpjekjet maksimale për sigurimin e vaksinave Anticovid.  

Plani Kombëtar i vaksinimit AntiCovid është dokumenti i miratuar që parashikon hapat konkret 

për vaksinimin e popullatës dhe ndërhyrjet për të siguruar kapacitetet e nevojshme për 

administrimin e vaksinave në Shqipëri. 

Ministrja theksoi ne fjalën e saj, se,deri më sot në Shqipëri, kanë mbërritur 2,074,560 doza 

vaksine nëpërmjet kontratave direkte me kompaninë Pfizer, kontrata për sigurimin e vaksinës 

Coronavax, Sinovac, Sputnik, si dhe kontratave të instrumentit Covax. Po kështu Bashkimi 

Europian, dhe disa vende europiane kanë dhuruar doza vaksine përgjatë vitit 2021.  

Në përmbushje të gjithë kontratave dhe donacioneve synojmë që në fund të vitit 2021 të kenë 

mbërritur mbi 3 milion vaksina. Po kështu kemi siguruar kontratat e reja me Pfizer per vitin 

2022 si dhe me instrumentin Covax për te siguruar vaksinimin e gjithë popullatës target dhe 

për t’ju përgjigjur cdo skenari për vaksinimin me dozë “booster” apo grupmoshave të tjera. 

Vaksinimi anti-Covid 19 është një proçes i filluar që në 11 janar 2021 mbështetur në Planin 

Kombëtar të Vaksinimit të rekomanduar nga ekspertët e vaksinimit. 

Shqipëria ka ndjekur strategjinë e vaksinimit, duke vaksinuar fillimisht grupet e riskuara dhe 

ato në shërbimet kritike dhe me tej duke e shtrirë vaksinimin masiv prej muajit mars në të gjithë 

popullatën, mbështetur në rekomandimet e komiteteve të ekspertëve.  

Gjatë zbatimit të planit të vaksinimit janë përdorur mekanizma shtysë për të nxitur rritjen e 

mbulesë vaksinale nëpërmjet, ditëve të hapura të vaksinimit, javë të hapura dhe muajve të hapur 

të vaksinimit. 

Është siguruar zinxhiri ftohës për të siguruar ruajtjen dhe administrimin e vaksinave si dhe 

dozat e vaksinave janë administruar në qendra shëndetësore, në qendrat e vaksinimit të 

përqëndruar dhe njësitë e levizshme të vaksinimit. 

Deri më dt.03.10.2021 në total janë aplikuar 1,758,046 doza  nga të cilat 951,160 janë doza të 

para dhe 806,886  individë janë vaksinuar me dy doza, duke arritur në këtë mënyrë një mbulesë 

vaksinale 43.8 % me të paktën një dozë dhe 37.18 % mbulesa vaksinale me të dy dozat për 

popullatën target, 2 milion e 170 mijë qytetarë. 

Znj. Klodiana Spahiu, në cilësinë e relators së mazhorancës, theksoi rëndësinë e këtij akti 

normativ, avantazhet e tij dhe arritjet e synimeve të qeverisë për ruajtjen e shëndetit të 

popullatës, gjithashtu dhe rëndësinë e kërkesës që Shqipëria të nënshkruajë marrëveshje e re 

me POLLC për doza COVAX, në vend të PEBV, në përputhje me qasjen globale të marrë nga 

Pfizer dhe nuk ndryshon nga rregullimet e tjera të zbatuara me shumë tregje të tjerë.  

Mbështetur në argumentet e mësipërme, zonja Spahiu, relatore e projektaktit në komision, e 

konsideron aktin normativ mjaft të rëndësishme, pasi nëpërmjet realizimit të projektit dhe 

aktiviteteve të tij, mundësohet vaksinimi i gjithë popullatës për arritjen e synimit të qeverisë 

për vaksinimin e plotë deri në pranverën e vitit 2022, bazuar në strategjinë e qeverisë për 

vaksinimin. 

Relatori i opozitës, zoti Seladin Jakupllari në fjalën e tij, theksoi, se, pandemia nga sars-cov-2 

apo covid 19 në vendin tonë, nxorri në pah sistemin e dobët dhe korruptiv të organizimit të 

shërbimit shëndetësor në teresi nga ana e maxhorancës qeverisëse,dobesi për të cilat flet numuri 

i larte i mortalitetit në rreth 15 mijë humbje jete, midis të cilëve 55 mjeke dhe infermiere, pra 

numuri më i larte i humbjeve të jetëve në Europe, sipas Eurostat. 

Barra më e madhe e kësaj situate u perballua nga puna e palodhur e mjekëve dhe infermierëve 

që sakrifikuan deri me jetet e tyre. 

Kjo situatë pandemie nxori në pah dhe shumë anë negative të organizimit, sepse maxhoranca 

qeverisëse nuk merrte parasysh sugjerimet e specialistëve të opozitës, por ishte me e lehte 

largimi nga detyra e tyre. 

Nuk u degjuan specialistët,  të cilët bënin thirrje për sa më shumë testime, gjurmime, trajtime 

dhe izolime. Sugjerimet ishin që mjeku i familjes duhet të luante rolin e tij të rëndësishëm, 

duke njohur më mire situatën dhe gjendjen e pacientëve të. 

Trajtimi i të  infektuareve në shumë raste u bë në kushte shtëpiake dhe me një kosto tepër të 

lartë, rreth 1000 dollarë për person, nga medikamentet, paisjet e oksigjenit, analizat 

laboratorike, sepse laboratorët publike të “mjekesisë falas “ nuk ofronin analizat e duhura për 

këtë qellim. 

Pra situata kaotike që ofronte kjo maxhorance nuk prodhoi gjë tjeter, vetëm rritje të numrit të 

jetëve të humbura. Shqetesim tjetër,  edhe me i madh, është  hemoragjia e pandalshme e 

popullsise në pergjithësi, dhe e personelit mjek dhe infermjer në veçanti, duke e bërë teper të 

veshtirë marrjen e shërbimit shëndetesor në vendin tone, në këtë kohë pandemije. 

Në dallim nga maxhoranca qeverisëse, ne, si opozite, kemi ofruar një program bindës dhe të 

realizueshëm, për të perballuar keto sfida të medha, që ka shërbimi shëndetësor në Shqiperi. 

Anëtarët e këtij komisioni drejtuan pyetje për ministren, si: 

A ka studim për efikasitetin e vaksinës dhe cili është, bazuar në vdekshmërinë e personave të 

vaksinuar. 

Cfarë do të bëhët me përsonat e vaksinuar, certifikata e të cilëve nuk  njihet nga BE? 

Cila është përgjegjmëria e MMSSH për mungesën e masave të marra gjatë pandemisë dhe 

numrit të rritur të vdekshmërisë? 

Cila është strategjia për të arritur synimet e qeverisë për vaksinim të përgjithshëm deri në 

pranverën e vitit 2022 dhe a do të jetë ky vaksinim nga vaksina të çertifikuara? 

Pasi dëgjoi pyetjet e deputetëve, Ministrja, e ftuar në mbledhje të komisionit, theksoi, se, gjatë 

zbatimit të planit të vaksinimit janë përdorur mekanizma shtysë për të nxitur rritjen e mbulesë 

vaksinale nëpërmjet, ditëve të hapura të vaksinimit, javë të hapura dhe muajve të hapur të 

vaksinimit, se është siguruar zinxhiri ftohës për të siguruar ruajtjen dhe administrimin e 

vaksinave si dhe dozat e vaksinave janë administruar në qendra shëndetësore, në qendrat e 

vaksinimit të përqëndruar dhe njësitë e levizshme të vaksinimit. 

 

VI. Institucionet dhe organet që ngarkohen për zbatimin e projektaktit: 

Institucionet përgjegjëse për ndjekjen dhe zbatimin e këtij akti normativ janë ministria 

përgjegjëse për Shëndetësinë dhe Mbrojtjen Sociale dhe ministri i Shtetit për Rindërtimin. 

 

VII. Efektet financiare 

Ky akt normativ shoqërohet me efekte financiare.  

Efektet financiare, që rrjedhin nga marrëveshja bashkëlidhur këtij akti normativ, përballohen 

nga fondi rezervë i buxhetit të shtetit për vitin 2021. 

 

VII. Përfundim.  

Në përfundim të mbledhjes së këtij komisioni, anëtarët e opozitë u shprehën se Partia 

Demokratike është pro procesit të vaksinimit. 

Në fjalën e saj, kryetarja e komisionit, zonja Vokshi, u shpreh, se, kritikojmë ashpër mungesën 

e informimit dhe fushatave sensibilizuese për vaksinimin dhe mbajtjen në errësirë të qytetarëve. 

Partia Demokrtike është pro vaksinimit të informuar dhe është pro çdo marrëveshje që synon 

mbrojtjen e shëndetit dhe jetës së qytetarëve. 

Komisioni, me votat e të gjithë anëtarëve të pranishëm në mbledhje, miratoi në parim, 

nen për nen dhe në tërësi projektligjin dhe ra dakord, që, raporti t’i dërgohet Komisionit 

përgjegjës, në përputhje me Rregulloren e Kuvendit.  

 

 

RELATOR           KRYETARI 

Klodiana SPAHIU                                                      Albana VOKSHI 

Seladin JAKUPLLARI        

    

 

 

 


